
 Ǵárezsizlik jıllarınan keyin mámleketimizde 

mádeniyat tarawına bolǵan itibar jáne de kúshiydi. 

Muzıka hám kórkem-óner tarawında jetik hám 

professional dárejedegi kadrlardı jetilistirip shıǵarıw 

maqsetinde kóplegen imkaniyatlar jaratıldı. Sol 

qatarda mámleketimizde Qaraqalpaq mádeniyatına, 

Qaraqalpaq muzıkasına bolǵan qızıǵıwshılıq hám 

itibar júdá kúshli. Prezidentimiz Shavkat 

Miromonovich Mirziyoyev;- Qaraqalpaq diyarı 

uqsası joq, tákrarlanbas kórkem-óneri menen bárshemizdi lal qaldırıp keledi,- dep ullı baha 

bergeniniń ózi de úlken kúsh.[4,B.209] 

Sol qatardan mádeniyat tarawında jáne de jańa juldızlardı payda etiw hám jasırın 

talant iyelerin júzege shıǵarıw maqsetinde respublikamız kóleminde ótkeriletuǵın 

tańlawlar hám festivallar shólkemlestiriliwi de usı tarawdıń elede rawajlanıwına úlken 

túrtki bolmaqda. Usı tańlawlardan hár jılı Qaraqalpaqstan Respublikası Bozataw rayonında 

ótkeriletuǵın Bozataw fest vokal atqarıwshıları hám baqsılar festivalı 2021-jılı sentyabr 

ayında bolıp ótken II xalıqara baqsıshılıq kórkem óner festivalı da áyne Nókis qalasında 

bolıp ótiwi biz Qaraqalpaq jaslarınıń keleshekke bolǵan isenimin hám óz tarawına bolǵan 

súyispenshiligin jáne de asırdı desem asıra aytqan bolmayman. 

  Mádeniyat tarawında úlken bir jańalıq, 2025-jılı 26-sentyabr kúni Ózbekstan 

mámleketlik konservatoriyası nókis filialında birinshi márte Ózbekistan hám 

Qaraqalpaqstan xalıq artisti, Berdaq atındaǵı mámleketlik sıylıq laureatı, Ózbekistan xalıq 

tálimi belsendisi ullı kórkem- óner ǵayratkeri hám pedagog Bazarbay Nadirov esteligine 

arnap onıń  atına birinshi opera atqarıwshıları kórik tańlawı   bolıp ótti.  

Bazarbay Nadirov 1937-jılı 7-aprelde Nókis qalasınıń Aq terek awılında dúnyaǵa 

kelgen.  Jaslayınan ata- anasınan jetim qalıp, Shımbay rayonındaǵı Balalar úyinde hám 

Taxtakópir rayonındaǵı internette oqıp tálim tárbiya aladı. Bazarbay Nadirovtıń jaslayınan- 

aq qosıq aytıwǵa bolǵan qızıǵıwshılıǵı joqarı edi. Onıń bul qızıǵıwshılıǵı B. Nadirov 



   Ustozlar uchun                           pedagoglar.org 
 

87-son  2–to’plam  Yanvar-2026                  Sahifa:  291 

 

pedagoglıq isleri hám miynetleri dawamında akademiyalıq qosıq atqarıwshılıǵında óz 

aldına Nadirov mektebine tiykar saldı. Ustazdıń oqıwshılarǵa talapshańlıǵı hám jeterli 

miynetleri arqasında hár eki jıldan Ózbekistan kóleminde ótkeriletuǵın jas qosıqshılar 

tańlawında maqtanıshlı orınlardı iyelep, laureat bolıp kelgen. 

Onıń esteligine arnap ótkerilgen kórik tańlawdı Ózbekistan mámleketlik 

konservatoriyası nókis filialı direktorı Rudakiy Allanbaev kiris sózleri menen ashıp berdi 

hám Bazarbay Nadirovtıń Qaraqalpaq muzıka kórkem-óneriniń rawajlanıwına qosqan  

salmaqlı úlesi haqqında ayrıqsha atap ótti. Onnan keyin jane bir qatar miymanlar 

Qaraqalpaqstan Respublikası mádeniyat ministirliginiń birinshi orınbasarı Batır 

Tolıbaevich hám xosh hawaz qosıqshınıń ómirlik joldası Qálbiyke Jumanazarova, qızı 

Ózbekistan  xalıq artistı Aygúl Nadirova shıǵıp sóylep ol insannıń islegen miynetleri 

haqqında  ózleriniń jıllı- jıllı pikirlerin aytıp bul kórik- tańlawdı shólkemlestirip atırǵan 

Ózbekistan mámleketlik konservatoriyası direktorı Rudakiy Allanbaevqa hám filial 

jámáátine óz minnetdarshılıǵın bildirdi. 

Onnan keyin tańlawdıń tóreshi aǵzaları menen tanıstırdı. Tóreshi aǵzalar Bazarbay 

Nadırov mektebinen shıqqan shákirtleri Roza Quteekeva Ózbekistan, Qaraqalpaqstan hám 

Qazaqstanǵa xızmet kórsetken artist, Qaraqalpaqstan Respublikası xalıq artistı, “Ulıwma 

kásiplik hám social- gumanitar pánler kafedrası docenti, professor”, Jaqsımuratova 

Baǵdagúl Ózbekistan Mámleketlik Konservatoriyası Nókis filialı “Ulıwma kásiplik hám 

social- gumanitar pánler kafedrası docenti”, Nurnazar Qállibekov “Ózbekistan 

Mámleketlik kórkem-óner hám mádeniyat institute Nókis filialı “vokal kafedrası docenti” 

Eliziya Aytniyazova “Ózbekistan hám Qaraqalpaqstanǵa xızmet kórsetken artist,” “Berdaq 

atındaǵı Qaraqalpaq mámleketlik akademiyalıq muzıkalı teatrınıń vokal artistı” jáne de 

Nawrız Maxammetyarov “Nihol mámleketlik sıylıǵı iyesi”. 

Birinshi opera atqariwshilari kórik- tańlawinda jámi 14 jas opera atqarıwshıları 

qatnastı, Kórik- tańlaw arnawlı shártler arqalı otkerildi, tańlawǵa qatnasqan hár bir 

qatnasıwshı jámi 3 shıǵarmadan atqarıw kerek boladı: 1- Jáhán yaǵniy shet el 

kompozitorlarınıń operalarınan, 2- Ózbek kompozitorlarınıń operalarınan, 3- ózleriniń 

qálewi boyınsha tayarlaǵan shıǵarmaların atqardı.  

Kórik tańlawda qatnasqan hár bir qatnasıwshı ózleriniń tayarlap kelgen shıǵarmaların 

ilajı barınsha sheberlik penen atqarıp beriwge háreket etti, biraq degen menen álbette 

qatnasıwshılar arasında albırawshılıqlarda boldı.  

Qatnasıwshılar saxnada óz sheberligin kórsetti hám tóreshi aǵzalar tárepinen múnasıp 

bahalandı. Tańlaw juwmaǵı boyınsha 3-orındı Ózbekistan Mámleketlik Konservatoriyası 

Nókis filialınıń Vokal kórkem-óneri: Akademiyalıq qosıqshılıq qánigeliginiń 3-basqısh 

studenti Dáwletbek Seypullaev, 2-orındı Vokal kórkem-óneri: akademiyalıq qosıqshılıq 

qánigeligi 2-basqısh studenti Ázim Qalbaev, 1-orındı Vokal kórkem-óneri akademiyalıq 

qosıqshılıq qániygeliginiń 2-basqısh studenti Muhammed Mırzabaevlar jeńip alıwǵa 

miyassar boldı hám Vokal kórkem óneri: Akademiyalıq qosıqshılıq qániygeliginiń 2-

basqısh studenti Baxıt Qıdırbeav Gran- pri jeńimpazı dep tabıldı.  

Jeńimpazlar diplom hám bahalı sawǵalar menen sıylıqlandı, jeńimpaz bolǵan 

studentlerdi qutlıqlap hám aldaǵı kórik- tańlawlarda biyik shıńlardan kóriniwine 

tileklespiz. 

